
Xülasə: Məqalədə orta ümumtəhsil məktəblərində  kimya kursunda  mövzuların 

tədrisində şagirdlərdə milli vətənpərvərlik tərbiyəsinin inkisaf etdirmək üçün 

metodik işləmə verilmişdir. Müəyyən edilmişdir ki, şagirdlərdə milli 

vətənpərvərlik hissi yaratsaq, hər mövzunun tədrisində izah etsək, onların tədris 

materialının məzmununu dərindən mənimsəmələrinə, vətənə məhəbbət hissinin 

yaradılmasına müsbət təsir göstərə bilər. 

Açar sözlər: Milli vətənpərvərlik, tərbiyə, şagird, kimya tədrisi, inkişaf etdirmək, 

halogenlər. 

 

Təbiətin ən mükəmməl, ən gözəl (şah) əsəri İnsandır. Təbiətin ən böyük 

sərvəti isə həyatdır. Elmin də, sənətin də əsas məqsədi insana xidmət etməkdir. 

Kimyanın ali məqsədi insanların, bəşəriyyətin ehtiyaclarını, tələblərini ödəməkdir. 

Əslində elə molekulyar biologiya, gen mühəndisliyi, biotexnologiyalar, 

materialşünaslıq, bunlar hamısı mürəkkəb molekullar haqqında fundamental 

kimyəvi fənlərdir. Dərmanların və qidanın kimyasından tutmuş beyinin, yaddaşın 

və hissiyyatın kimyasına qədər, hamısı adlarından göründüyü kimi kimyəvi 

problemlərdir. Kimya tərəqqinin hərəkətverici qüvvəsidir desək heç də səhv 

etmərik. 

Kimyanın tədrisində şagirdlərdə milli vətənpərvərlik tərbiyəsinin inkisaf 

etdirmək hər bir müəllimin borcudur. Milli vətənpərvərlik tərbiyəsi yetişməkdə 

olan nəsildə demokratik dünya görüşünün, yüksək şüurluluğun, vətənpərvərlik 

hissini, vətəni müdafiə etmək vəzifəsinin formalaşmasına kömək edir. Digər 

tərəfdən yeni nəsildə yüksək ideya ehtiyatlılığı, Yeni Azərbaycan Partiyasına 

sədaqət, Vətənin müdafiə qüdrətinin möhkəmləndirilməsi qətiyyəti, Vətəni 

düşmən qəsdlərindən müdafiə hazırlığı tərbiyə etmək məqsədini güdən çox cəhətli 

işdir. Orta ümumtəhsil məktəblərində hərbi-vətənpərvərlik tərbiyəsinin təşkilindən 

danışarkən hərbi rəhbərin işi istiqamətlərinə xüsusi diqqət yetirilməlidir. Çünki 

hərbi rəhbər məktəbdə hərbi vətənpərvərlik tərbiyəsinin əsas təskilatçısıdır. 

Bununla əlaqədar olaraq, orta ümumtəhsil məktəblərində ibtidai hərbi hazırlıq 

dərslərinin və bütövlükdə hərbi vətənpərvərlik tərbiyəsini təşkil etmək üçün 

həmin vəzifə təsis edilmişdir. Bu vəzifəni daşıyanlar indiyə qədər şagirdlərinin 

hərbi vətənpərvərlik tərbiyəsində xeyli müvəffəqiyyətli işlər görmüşdülər. 

Kimya proqramlarında istər Azərbaycan Respublikasının təbii mineral 

sərvətləri, onun ehtiyatları və istərsə də milli biliklər verilməsinə imkan yaradan 

materiallar zəif əks olunmuşdur. Azərbaycan xalqının görkəmli alimləri və elm 

təşkilatçıları Yusif Məmmədəliyevin, Əli Quliyevin, Həbib Şaxtaxtinski və başqa 

kimyaçıların müdafiə sənayesi vətəhcizat sahəsindəki kəşfləri haqqında gənc nəsil 

az məlumatlara malik deyildir. 

Gələcəyin müəllimləri bu bilikləri öyrənməli, şagirdlərə aşılamalıdırlar. 

Məsələn, Yusif Məmmədəliyevin kəşflərindən şagirdlərə belə izah vermək olar: 

Dahi alimin 1941-1945-ci illər müharibəsi dövründə müstəsna xidmətləri olub. 

Qələbənin yaxınlaşmasında əvəzsiz xidmətləri olan Y.Məmmədəliyev bu dövrdə 

neft kimyası və neft emalının vacib proseslərindən olan alkilləşmə sahəsində 

misilsiz nailiyyətlər əldə edib və yeni kəşflərə imza atıb. Nəticədə onun üsulu ilə 

yüksək çıxımla alınan və strateji əhəmiyyətli məhsullar olan alkilaromatik 

birləşmələr cəbhənin məqsədləri üçün geniş istifadə olunub, həmçinin “Molotov 

kokteyli” yeni tərkibdə işlənib hazırlanıb. Top mərmilərinin və minaların 

hazırlanmasında ən çox istifadə olunan trinitrotoluol (trotil) partlayıcı maddəsinin 

əsas komponenti olan toluolun yüksək çıxımla alınması, təyyarələrin yüksək 

uçuşunu təmin edə bilən yüksək oktanlı və çox aşağı donma temperaturuna malik 

yanacaqların hazırlanması onun adı ilə birbaşa bağlıdır.  

Alimin elmi ixtiralarına əsasən 1941-1944-cü illərdə Bakı neftayıranları 

cəbhəyə milyon tonlarla yüksək keyfiyyətli benzin veriblər. Görkəmli akademikin 

Azərbaycan nefti əsasında aldığı yüksək keyfiyyətli, oktan ədədi 120-yə bərabər 

olan, aşağı donma temperaturuna malik bu qiymətli yanacaq İkinci Dünya 

müharibəsində aviasiya yanacağı kimi də istifadə olunaraq qələbəyə birbaşa yol 

açıb. Y.Məmmədəliyev bu rəşadətlərinə görə bir çox təltiflərə, o cümlədən Dövlət 

Mükafatına layiq görülüb. O, 1943-cü ildə doktorluq işini müdafiə edərək kimya 

elmləri doktoru alimlik dərəcəsi və professor elmi adını alıb. Akademik 

Y.Məmmədəliyevin bu sahədə kəşfləri nəinki səmaları, hətta kosmosu fəth 

etməyə imkan verib.  

Bu metod ilə alınan yüksək keyfiyyətli raket yanacaqlarından Yerin ilk süni 

peykinin buraxılması və insanın kosmosa uçuşunda istifadə edilib. Dahi alim haqlı 

olaraq Qələbə Paradına və Yuri Qaqarinin kosmosa ilk uçuşu münasibətilə təşkil 

olunan ali tədbirə dəvət olunub və orada ölkəmizi layiqincə təmsil edib. Doğma 

vətəni Azərbaycanın zəngin təbii sərvətlərinin tədqiqi, onların kompleks şəkildə 

istifadə olunması Y.Məmmədəliyevin xoş amallarından biri idi. Bu baxımdan 

Naftalan neftinin tərkibi, təsir mexanizminin dərin araşdırılması, geniş müalicəvi 

əhəmiyyətinin təyin edilməsi üzrə alimin ilk dəfə apardığı işlər xüsusi əhəmiyyətə 

malikdir. 

Qeyri-üzvi kimyanın elementlər bölməsində elə bir mövzu yoxdur ki, 

birbaşa və ya dolayısı ilə döyüş maddələri ilə əlaqə olmasın. Lakin elə mövzular 

vardır ki, zəhərli maddələr kimyasının əsasını təşkil edir. Belə mövzulardan 

halogenləri – flüor, xlor, brom, yod və onların bir sıra birləşmələrini misal 

göstərmək olar. 

Müəllim bu mövzunu tədris edərkən,  interaktiv mühazirə şəklində 

halogenləri xarakterizə edir: – Dövrlər üzrə soldan sağa getdikcə elektromənfilik 

və oksidləşdiricilik xassələri güclənir, qruplar üzrə yuxarıdan aşağıya doğru qeyri-

metallıq və oksidləşdiricilik xassələri isə zəifləyir. Dövrlərdə ən güclü 

oksidləşdirici element VII qrupun əsas yarımqrup elementləridir. VII qrupun əsas 

yarımqrup elementləri (F, Cl, Br, I və At) halogenlər (duz əmələ gətirən) adlanır. 

Atomlarının xarici elektron təbəqəsində 7 elektron yerləşir – ns
2
 np

5
. Xarici 

elektron təbəqələrinin tamamlanmasına 1 elektron çatmır. Həmçinin dövrlərdə 

daha böyük nüvə yükünə və kiçik atom radiusuna malikdir. Bu səbəblərdən 

halogenlər daha güclü oksidləşdiricidirlər: hidrogen və metallarla birləşmələrində 

özlərinə 1 elektron birləşdirərək –1 oksidləşmə dərəcəsi göstərib I valentli olurlar. 

FClBrIAt istiqamətində qeyri-metallıq xassəsi zəifləyir. Flüor ən güclü 

oksidləşdirici kimi yalnız –1 oksidləşmə dərəcəsi, Cl, Br, I isə həmçinin +1,+3,+5 

və +7 oksidləşmə dərəcələri də göstərə bilir. Sonra müəllim tədqiqat sualı ilə 

şagirdlərə müraciət edərək onların fərziyyələrini öyrənir. Tədqiqat sualı: 

Halogenlərin dövri sistemdəki mövqeyi və bəsit maddələrin kristal qəfəslərinin 

quruluşu onların xassələrinə necə təsir edir? 

Müəllim şagirdləri qruplara bölür, fasiləli oxudan istifadə edərək dərslikdəki 

materialı öyrənməyi tapşırır. Sonra şagirdlərin təqdimatları dinlənilir, müzakirə 

yolu ilə dəqiqləşdirilir 

Sonra müəllim şagirdlərin qeyri-metalların hidrogenli birləşmələrinin 

xassələri haqqında əvvəlki dərsdə öyrəndikləri məlumatları yada salmaq üçün 

frontal sorğudan istifadə edə bilər: 

 – Qeyri-metalların hidrogenli birləşmələrinin suda məhlulları hansı xassə 

göstərir? 

 – Hidrogen-halogenidlərin bu xassəsi qruplar üzrə yuxarıdan aşağıya doğru 

necə dəyişir? 

 – Hidrogen-halogenidlərin reduksiyaedici xassələri qruplar üzrə yuxarıdan 

aşağıya doğru necə dəyişir?  

– Halogenlərin oksidlərinə uyğun gələn hidratlarının turşuluq xassələri 

qruplar üzrə yuxarıdan aşağıya doğru necə dəyişir? 

 – Sizcə, bu dəyişikliyin səbəbi nədir? 

 – Halogenlərin əmələ gətirdikləri bəsit maddələrin xassələri halogenin sıra 

nömrəsi artdıqca necə dəyişir? Suallardan sonra texniki şəraiti imkan verən 

siniflərdə elektron resurslarda göstərilmiş videoçarxlardan istifadə etmək tövsiyə 

olunur. Daha sonra müəllim dərslikdəki materialı fasiləli oxudan istifadə etməklə 

şagirdlərə öyrədir. Dərsin refleksiya hissəsində müəllim qoyduğu sualların 

cavablarını şagirdlərdən alaraq onları dəqiqləşdirir və ümumiləşdirir [7]. 

Xlor mövzusunu tədris edərkən, belə bir sual qoyur: “Əmələ gətirdiyi qaz 



1(77)2022 

 

 22 

halında bəsit maddəsi zəhərli olduğundan I Dünya müharibəsində silah kimi 

istifadə edilmişdir; xörək duzunun tərkibində mənfi ion şəklindədir”. – Sizcə, 

söhbət hansı halogendən gedir? – Nə üçün bu halogen xörək duzunun tərkibində 

zəhərli təsir göstərmir? Müəllim dərslikdə verilmiş bu motivasiya sualları ilə 

şagirdlərin diqqətini bugünkü dərsin xlora həsr olunduğuna yönəldə bilər. 

Müəllim şagirdlərin cavablarını ümumiləşdirərək qısa mühazirə şəklində onlara 

xlorun kəşfi, izotopları, oksidləşmə dərəcələri və canlı orqanizmlərdəki rolu 

haqqında məlumat verir. 

Deməli, müəllim Halogenlər yarımqrupuna daxil olan elementlərin ümumi 

cəhətlərini, kimyəvi xassələrini,alınmasını ,birləşmələri və onların tətbiq sahələri 

izah edildikdən sonra, kurslararası əlaqələrdən istifadə edilməlidir. Kimya 

sənayesinin məhsullarından bütün başqa sahələrdə olduğu kimi, hərbi sahədə çox 

geniş miqyasda istifadə edilir. Bununla əlaqədar olaraq kimyəvi silah, zəhərli 

döyüş maddələri, müdafiə kimyası anlayışları və bilikləri meydana çıxmışdır. 

Döyüşlərdə əks tərəfi zəhərləmək üçün istifadə edilən zəhərli kimyəvi maddələr 

və onları tətbiq etmək üçün hazırlanmış vasitələrə kimyəvi silah deyilir. Kimyəvi 

silahın əsasını döyüş zəhərləyici maddələri təşkil edir. Zəhərli maddələrdən ilk 

dəfə birinci dünya müharibəsində istifadə edilmişdir. Döyüş meydanlarında yalnız 

kütləvi qırğın törədən, kəskin zəhərli xassəyə malik olan kimyəvi maddələrdən 

istifadə edilir. Kəskin zəhərli birləşməər əmələ gətirən elementlərdən biridə 

xlordur. Müəllim xlor haqqında geniş məlumat verir. Müəllim şagirdlərə izah edir 

ki, kimyəvi silah kimi istifadə edən döyüş zəhərli maddələri bir müddət onu kəşf 

edənlər tərəfindən məxfi saxlanıb, dövlət sirri hesab olunsada, sonradan bu sirlər 

açılmış, onların xassələri haqqında olan elmi məlumatlar yayılmağa başlamışdır. 

Kimya dərslərində müəllim şagirdlərə belə məlumat verersə daha maraqlı 

olar: İllərlə ölkəmizdə neftçıxarma, neft-kimya və neft emalı, qazın ixracı ilə 

sənaye sahələri xüsusi fəaliyyət göstərmişdir. Beləliklə, neft və qaz da ölkəmizin 

təbii, yeraltı sərvətləridir.Kənd təsərrüfatı isə pambıqçılıq, üzümçülük, 

tərəvəzçilik və maldarlıq sayəsində inkişaf etmişdir. Azərbaycanın hər bir bölgəsi 

ayrı-ayrılıqda bu sahələrə uyğun təbiətə malikdir. Naxçıvanda, Kəlbəcərdə, 

Masallıda, Lənkəranda və digər regionlarda yerdən çıxan qaynar, mineral sular 

təbiətin möcüzəsidir. Zəngin kimyəvi tərkibi və böyük müalicəvi əhəmiyyəti olan 

bu təbii sular insan orqanizmi üçün çox faydalıdır. Su elektrik stansiyaları üçün 

enerji mənbələri olan Şəmkir, Mingəçevir (cənubi Qafqazda ən böyük), Araz, 

Biləsuvar, Füzuli, Sərsəng, Qazax (Taxtakörpü), Xudafərin, Yelkən, İsmayıllı 

axar çayları Azərbaycanın təbiətdə olan ecazkar gözəllikləridir. Azərbaycanın 

daha zəngin resursları onun faydalı qazıntılarıdır. Onlar ölkəmizdə həmişə zəngin 

olmuş və iqtisadi inkişafda mühüm əhəmiyyət kəsb etmişdir [5]. Azərbaycanın 

qədim diyarı Naxçıvanın rəmzlərindən biri də təbii ehtiyatları 90 milyon ton təşkil 

edən Duzdağdır. Bu dağ ölkəmizdə təkcə saf və təmiz duzu ilə deyil, həm də 

şəfaverici xüsusiyyətlərinə görə tanınmışdır. 1970-ci illərdə Naxçıvan duz 

mədənində aparılan arxeoloji qazıntılar, tədqiqatlar nəticəsində burada böyük duz 

mağarası aşkar olunmuşdur ki, bura ən qədim duzla müalicəxana məkanı olduğu 

müəyyənləşdirilmişdir. Avropaya XIX əsrdə duzla müalicə üsulu məlum olursa, 

Naxçıvanda bu ən qədim dövrlərdən mövcud olmuşdur. Müəyyənləşdirilmişdir ki, 

duz mədənində çalışanların heç birində bronxit və ya asma kimi ağciyər 

xəstəlikləri yoxdur.Tədqiqatlar göstərir ki, qatı konsistensiyalı, qara-qəhvəyi 

rəngdə özünəməxsus ətirli bir maye olan Naftalan neftinin əsas təsiredici maddəsi 

naften karbohidratlarıdır. Bu maddələr ağrıkəsici, iltihab əleyhinə, 

damargenişləndirici, antiallergik təsirə malikdir. Bütün bunlara əsaslanaraq 

Naftalan nefti tibbin bir çox sahələrində əvəzsiz müalicə metodu kimi qəbul 

edilmişdir. Oynaq xəstəliklərinin naftalan terapiyası patogenetik müalicə 

üsuludur. Hazırda yataqda dünya əhəmiyyətli müalicəvi sağlamlıq kompleksi 

fəaliyyət göstərir; müalicə praktikasında aşağıda adları çəkilən naftalan neft 

preparatlarından istifadə olunur: 1) nativ naftalan (yəni bilavasitə qazıma 

quyularından alınan); 2) saflaşdırılmış naftalan (naftalanın qatılılığını artırmaq 

üçün müxtəlif qatılaşdırıcılar əlavə olunan susuzlaşdırılmış naftalan); 3) 

qatransızlaşdırılmış naftalan; 4) naften karbohidrogenləri; 5) tərkibində naftalan, 

parafin, mum, serezin, kamfora olan müalicəvi naftalan mastikası. 

Məqalədə Kimyanın tədrisində şagirdlərdə milli vətənpərvərlik tərbiyəsinin 

inkisaf etdirməyin  yolları  araşdırılmış, onun şagirdlərə öyrədilməsinin səmərəli 

yolları müəyyən edilmişdir. 

Г.Г. Шафагатова, Ц.Е.Кулиева 

Роль преподавания химии в развития национально-патриотического 

воспитания учащихся 

 

РЕЗЮМЕ 

 

В статье представлена методическая работа по развитию национально-

патриотического воспитания учащихся при преподавании химии в 

общеобразовательных школах. Определено, что если формировать у учащихся 

чувство национального патриотизма, разъяснять его в преподавании каждой темы, 

то это может положительно сказаться на их глубоком усвоении содержания 

учебных материалов, создании чувства патриотизма. 

 

Ключевые слова: Национальный патриотизм, воспитание, студенты, преподавание 

химии, развитие, галогены. 

 

 

 

G.G Shafagatova.,Ch.E.Gulieva 

The role of chemistry teaching in the development of national patriotic 

education in students 

 

SUMMARY 

 

The article presents methodological work on the development of national-patriotic 

education of students in the teaching of chemistry in secondary schools. It was 

determined that if we create a sense of national patriotism in students, if we explain it in 

the teaching of each topic, it can have a positive impact on their deep mastery of the 

content of teaching materials, the creation of a sense of patriotism. 

 

Key words: National patriotism, education, students, chemistry teaching, development, 

halogens. 

 

 
 


